
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৩৬
সেক্সপিয়র।



ক্লিওপেত্রী আন্তোনিওর সহিত সাক্ষাৎ করিতেছে, সেই পট অতি চমৎকার, তাহাতে বিশেষ শিল্প নৈপুণ্য প্রকাশ হইতেছে।

 পস্থিউমস্ কহিলেন এ বিষয় সত্য বটে কিন্তু তুমি স্বচক্ষে নিরীক্ষণ কর নাই, লোক মুখে শুনিয়া থাকিবে।

 ইয়াকিমো বলিল সেই গৃহের দক্ষিণ দিকে একটা ধূম নির্গম পথ আছে। অগ্নি স্থানের উপরে দিয়ানা দেবীর চমৎকার একটি প্রতিমূর্ত্তি রহিয়াছে স্বয়ং অবলোকন না করিলে ইহা কি রূপে জানিলাম?

 পস্থিউমস উত্তর করিলেন এ বিষয়ের কথাও লোকপ্রমুখৎ শুনিয়া থাকিবে, অনেকে সর্ব্বদাই তাহার গল্প করিয়া থাকে।

 পরে ইয়াকিমো গৃহের ছাদের বিবরণ করত কহিল আমি কুঠরীর চূড়ার উপরিস্থ দুইটী দণ্ডের বিষয় বর্ণনা করিতে বিস্মৃত হইতেছি, আহা তাহা অবলম্বন করিয়া মদনের অর্দ্ধনিমীলিত নয়ন একপদে দণ্ডায়মান দুইটী কি চমৎকার প্রতি মূর্ত্তি দেখিয়া আসিলাম। তদনন্তর কেয়ূর প্রদর্শন পূর্ব্বক কহিল তুমি এ আভরণ কখন দেখিয়াছিলে? সুন্দরী স্বীয় বাহু হইতে উন্মোচন করিয়া আমাকে প্রদান করিয়াছেন। এই অলঙ্কার যোগে আমি যেন সর্ব্বদাই তাঁহাকে দেখিতেছি তাঁহার এই সদ্ব্যবহারে আমার পরম পরিতোষ জন্মিয়াছে। তরুণী এই ভূষণ আমাকে প্রদান করত কহিয়াছেন এক সময়ে ইহা বহুমূল্য জ্ঞান করিতেন। পরিশেষে কহিল আমি তাঁহার গণ্ডদেশে একটা আঁচিল দেখিয়াছি।

 পস্থিউমস এত ক্ষণ পর্য্যন্ত তাহার গল্প শুনিয়া মনে সন্দেহ করিতেছিলেন এক্ষণে জাতপ্রত্যয় হওয়াতে প্রেয়সীর প্রতি সাতিশয় অশ্রদ্ধান্বিত হইলেন এবং ক্রোধ সম্বরণে অসহিষ্ণু হইয়া মুক্তকণ্ঠে তাঁহাকে ভর্ৎসনা করিতে লাগিলেন। শেষে প্রতিজ্ঞানুসারে পণের রত্নাঙ্গুরী ইয়াকিমোর হস্তে সমর্পণ করিলেন।

		 এই পাতা শেষ সম্পাদিত হয়েছে ১১:২৬টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

